
KF.nr.120/22
GJYKATA KOMERCIALE E KOSOVES, Dhomat e Shkallés s¢ Paré, Departamenti Fiskal,
me gjyqtaren Vera Gashi Bala, né kontestin tregtar - administrativ té paditésit “Natural
Construction” Sh.P.K., me numér fiskal 601036628, té cilin sipas autorizimit e pérfagéson
Fatbardh Makolli avokat nga Prishtina, kundér té paditurés Administrata Tatimore e Kosovés,
lidhur me padiné e paditésit pér anulimin e vendimi , né seancén e shqyrtimit gjygésor
kryesor- publik, t¢ mbajtur me daté 12.04.2024, né prani té pérfagésuesit té autorizuar té palés
paditése avokat Fatbardh Makolli, dhe né mungesé té pérfagésuesit té palés sé paditur, mori
kété:

AKTGJYKIM

l. APROVOHET kérkesépadia e paditésit “Natural Construction” Sh.P.K. me numér
fiskal 601036628, si e bazuar.

Il. ANULOHET vendimi nr.340/2020 i datés 16.11.2020, i Departamentit té Ankesave
i Administratés Tatimore té Kosovés dhe lIénda kthehet né RISHQYRTIM DHE
RIVENDOSJE tek e paditura.

I Secila palé i barté shpenzimet e veta procedurale.

Arsyetim

Paditési me padiné e paraqitur né Gjykaté, me daté 30.12.2020, ka iniciuar kontestin
tregtar-administrativ kundér té paditurés Administrata Tatimore e Kosovés, me té cilén ka
kérkuar anulimin e vendimit nr.340/2020 i datés 16.11.2020. Pérfagésuesi i palés paditése né
seancén e datés 12.04.2024 dhe né fjalén pérfundimtare ka deklaruar se njéherit e njoftojmé
gjykatén se sé bashku me ftesén pér seancén e sotme e kemi pranuar ekspertizén financiare té

ekspertit U.V. té datés 24.02.24 pér ¢ka deklarohemi pér momentin nuk kemi as vérejtje si dhe

nuk kemi nevojé pér sgarime shtesé por rezervojme té drejtén gé né rast té sgarimeve plotésuese
té ekspertit financiar té parashtrojmé pyetje. Lidhur me kundérshtimin e ekspertizés nga e
paditura ka theksuar se sé pari kété kundérshtim né raport me ditén e pranimit té ekspertizés
financiare éshté dorézuar pas 12 ditéve gé do té thoté se e njéjta ka mundur té dorézohet nga e
paditura shumé mé herét né ményré gé edhe ne edhe eksperti té kemi mundési té parashtrimit té
kundérshtimeve tona né lidhje me kéto kundérshtime. Ka shtuar se aq sa kuptuam nga kéto
kundérshtimet e paditura pérpos kundérshtimeve té dnéna apriori nuk ka paragitur asnjé risi apo
prové dhe déshmi e cila kishte mbéshtetur kéto kundérshtime, pérkundrazi né pérshkrimin e
dhéné né kéto kundérshtime paragesin kundérshtime té njéjta sikur né procedurén administrative
té zhvilluar tek e njéjta. Gjykatés i ka propozuar gé kérkesépadiné té aprovojeé si té bazuar si dhe
vendimin kontestues té paditurés té anulojé ashtu gé paditésit ti kthehet shuma prej 24,960.59
euro si dhe shuma né emér té gjobés prej 2,500.00 euro té gjitha kéto né kamaté ligjore prej 8%
nga dita e pagesé té kétyre shumave e deri né kthimin definitiv. Shpenzimet e procedurés i
kérkojné dhe até: pér taksé né padi 183 euro, pagesén e ekspertizé 300.00 euro, pér padi 208

euro, pér seancén pér secilén 270.40 euro e pér dy seanca i bie 540.8 euro.

E paditura, né pérgjigjen né padi té datés 15.07.2021 ka deklaruar se i kundérshton né
térési pretendimet e paragitura né padi si té pa bazuara né ligj dhe fakte dhe vleréson se Vendimi
I ATK-sé nr.340/2020 i datés 16.11.2020 ka mbéshtetje ligjore dhe faktike dhe éshté né harmoni
té plot me legjislacionin tatimor té aplikueshém né Republikén e Kosoveés, pér ¢' arsye do té
adresohen pretendimet e paditésit dhe té njéjtat do té argumenton pér té vértetuar
pabazueshmeérin e tyre, sé bashku me sgarime shtesé. Né seancén e shqyrtimit kryesor té datés
12.04.2024 pér té paditurén nuk ka prezantuar askush, por me parashtresén e datés 11.04.2024
ka njoftuar gjykatén se nuk mundé té prezantoj né kété seancé dhe ka kérkuar gé sipas nenit 38
paragrafi 5 i Ligjit nr.03/L-202 pér Konfliktin Administrativ “Gjykata mundé té vendos ¢éshtjen
pa shqyrtim verbal, nése ka fakte té mjaftueshme dhe kur palét kané dhéné pélgimin e tyre né
formé té shkruar. Sa i pérket ekspertizés financiare ka deklaruar se té njéjtén e kundérshton né
térési, meqé e njéjta bazohet vetém né njé ané té medaljes e po ashtu e konsideron si té vetmin
dokument burimor e valid té dhénat qé shkojné né favor té paditésit, pa marr parasysh edhe
faktet, rrethanat dhe dokumentacionin kontabél né bazé té sé cilés ka vendosur meritorisht e
paditura ATK, rrjedhimisht duke mos e vlerésuar drejté dhe sakté lidhur me precizimin zyrtar té
ATK-sé, megé bazuar né faktet dhe déshmité e ofruara, paditési nuk ka ofruar prova gé ATK-
sé té i jepet mundésia té vepronte ndryshe nga pércaktimi zyrtar si né kontrolle dhe vendimin ku

konstatohen dhe vértetohen né ményré té argumentuar té gjitha té gjeturat e ekzaminimit tatimor

té kryer té paditési. Tutja ka theksuar se ekspertiza né fjalé la té meta né pérllogaritjet pér tatimet
gé kané gené objekt kontrolli, megé eksperti nuk ka marré bazé konstatimet e ATK-sé dhe
argumentime pér pércaktimin zyrtar lidhur me deponimet né vleré prej 76,597.45 €, deponimet
té cilat sipas paditésit kané ardhur nga bizneset gé jané né emér té pronarit z.B.B., i cili sipas
pretendimeve té paditésit ka edhe biznese té tjera mé té njéjtin emér té subjektit tatimor né
Bosnje, Magedoni dhe Serbi, té cilat mjete paditési pretendon se i ka térhequr né njé nga bizneset
e tjera dhe i ka deponuar né llogariné bankare té biznesit né Kosové, e mé pas sipas paditésit
padrejtésisht kéto deponime i ka trajtuar si garkullim shtesg, té cilat pretendime ATK vérteton
se nuk géndrojné, pasi gé ka vértetuar se kontrolli i realizuar tatimor ka gené i drejté dhe ka bazé
ligjore dhe éshté béré konform paragrafit 1,2,3 té nenit 19 té Ligjit 03/L-222 si dhe nenit 30
paragrafi 3.2 t&é UA nr.15/2010, ka obliguar paditésin me kéto deponime me garkullim dhe tatim
shtesé pér periudhat e kontrollit né TVSH-& dhe TAK. Gjykatés i ka propozuar gé ta refuzoj
padiné/ankesén si té pabazuar dhe ta I& né fugi Vendimin nr.340/2020 té datés 16.11.2020 té

ATK-sé. Shpenzimet e procedurés nuk i kérkon.

Me qéllim té vértetimit té drejté dhe té ploté té gjendjes faktike, Gjykata né procedurén
e provave té shqyrtimit gjyqgésor kryesor - publik té datés 12.04.2024, ka administruar provat dhe
até: Vendimi kontestues, Certifikaté e regjistrimit nga ARBK, Ankesé e paditésit né ATK,
Marréveshjet pér bashképunim afarist , Bilancet e suksesit , Llogarité nga Ziraat Bank dhe
dokumentet e biznesit jashté vendit, Deklaraté nén betim, Gjendja e pérgjithshém e borxheve té
paditésit printuar me daté 14.07.2021, Raporti i kontrollit, faturat , Ekspertiza financiare,
Komunikimet e dorézuara nga eksperti, Vendimi shpjegues 01/2015, Pérgjigja né padi e datés
15.07.2021, Pasqyra e rrjedhés sé parasé dhe Njoftimi/deklarimi i té paditurés i datés 11.04.2024.

Gjykata vlerésoi ligjshmériné e vendimit kontestues, thénieve né padi, pérgjigjes né padi,
shkresave té 1éndés né kété kontest tregtar administrativ, béri ballafagimin e provave qé kané
ofruar té dy palét, dhe béri vlerésimin e secilés prové ve¢ e vec dhe té gjithave se bashku,
mbéshtetur edhe né dispozitat nga neni 8, i Ligjit pér Procedurén Kontestimore (LPK-s€), dhe
arriti né pérfundimin se né kété konflikt administrativ, duhet vendosur si né dispozitiv té kétij

aktgjykimi, pér kéto arsye:
Nga provat e administruara né kété kontest tregtar administrativ, deklarimeve né padi dhe
pérgjigje padi, shkresat e l1éndés, vendimi kontestues, dhe deklarimit né seancén e shqyrtimit

gjygésor, Gjykata ka gjetur se nuk éshté kontestuese fakti se e paditura ka caktuar kontroll tek

paditési, me ¢ ‘rast objekti i kontrollit ka gené TV 01/2017-07/2019, VW 01/2017-07/2019 dhe
CM 01/2017-07/2019, ku éshté konstatuar se ka pasur rritje té hyrave bruto pér kété vit pér shkak
té deponimeve pa prejardhje né llogari té biznesit, zvogélim té KMSH-sé té mallrave té pérdorura
pér nevoja jo biznesore si rrjedhojé kemi ndryshime edhe né fitim neto. Jo kontestuese mbesin
edhe fakte se tatimpaguesi me daté 09.10.2020 ka dorézuar ankesén né Divizionin e Ankesave
pran ATK-sgé, pér té cilén ankesé ATK-ja me daté 16.11.2020 ka sjell vendimin nr.340/2020, si
akt administrativ pérfundimtar i nxjerré né procedurén administrative né shkallé té dyté, me té
cilin ka refuzuar ankesén e kétu paditésit, e ndaj té cilin vendim paditési me padiné e datés
30.12.2020 ka iniciuar kété kontest tregtar administrativ.

Gjykata pas shgyrtimit té pretendimeve té paditésit té paragitura né padi, pérgjigjes né
padi dhe shkresave té Iéndés, me aktvendimin KF.nr.120/22 té datés 09.02.2024 duke vendosur
sipas propozimit té pérfagésuesit té€ autorizuar té paditésit ka caktuar ekspertizé financiare né
kété kontest tregtar administrativ me ekspertin financiar U.V., me detyrat pérkatése si né

dispoizitiv té aktvendimit té lartcekur, dhe té jep konstatim dhe mendim profesional.

Gjykata e ka pranuar ekspertizén financiare té ekspertit U.V., né térési si té besueshme,

pasi e njéjta ishte profesionale dhe e argumentuar miré né raport me detyrat.

Nga mendimi dhe konstatimet e nxjerra té ekspertit financiar né ekspertizén financiare té
datés 24.02.2024 né sgarim dhe né shqyrtimin gjygésor kryesor publik té datés 12.04.2024, nga
ana e ekspertit financiar U.V., pér detyrat e caktuara pér ekspertizé éshté dhéné  mendimi
profesional ku i njéjti ka konstatuar se: Pronari i biznesit apo T/P é&shté pronari i paditéses i cili
ka edhe biznese jashté Kosovés, né Magedoni, Serbi, Bosnje té cilat jané té pavarura nga biznesi
né Kosové. Pronari deponimet e mjeteve té cilat i ka pas jashté Kosovés pér té€ mbajtur
kontinuitetin e punés né Kosové me ekspertizé financiare kam konstatuar se ka shumé deponime
gjé qé si shumé totale e deponimeve qé e ka vértetuar ATK éshté 90,385.92 euro té deponuar
gjaté periudhés 2017-2019, me theks té vecanté se kjo shumé éshté bruto. Me ekspertizé
financiare kam arritur gé té déshmojé transaksionet e kétyre mjeteve jané deponuar né Pro
Credit Bank nga paditési dhe gjaté késaj analize nuk kam arritur té konstatojé nése jané fitim i
njésisé rajonale, pjesé e dividentés rajonale, pjesé e garkullimit nga njésia rajonale apo jané
pjesé e fitimit gé déshmon me pasqyrat e té ardhurave nga njésité rajonale. Statuti i njésive
rajonale né raport me biznesin né Prishtiné. Kéto deponime zyrtarisht jané béré pérmes

deponimeve me bankomat té Pro Credit bankés. Té gjitha kéto transaksione jané té regjistruara

né ményré kronologjike né evidencé: rrjedhja e parasé né librat e ofruara nga T/P me pérshkrim
né detaje pér ¢cdo deponim. Kéto deponime ATK i ka kontestuar. | ka llogaritur si garkullim
shtesé- té hyra, mandej né pérgjigjen e fundit nga e paditura deklarohen se mungon
dokumentacioni. Me pérgjegjési té ploté si ekspert financiar kam konstatuar se T/P ka té gjithé
dokumentacionin gé éshté i kérkuar né pérputhje me Ligjin me ATK-né. Theksoj edhe njé heré
se teknikisht né bankomat se nuk ka gasje mé shumé pér té béré pérshkrim té deponimeve.
Raporti i kontrollit nuk ka déshmuar me fakte: cilat jané informatat gé kané siguruar pér té
dhéné vlerésimin dhe llogaritjen e garkullimit shtesé, nuk ka vértetuar ku éshté deklarimi i pa
sakté ( apo déshmi- léshim i deklarimit- sipas T/P) , nuk éshté vértetuar — nuk éshté theksuar se
cila evidencé i jané ofruar nga T/P. Raporti i kontrollit ka konstatuar se T/P nuk ka ditar té
arkés. Me ekspertizé kemi trajtuar kété thénie sipas dokumentacionit né Iéndé nuk ka evidenceé-
ditarin e arkés. Pasi kam béré analizimin e dokumentacionit kam biseduar ndaras, fillimisht T/P
i cili éshté shprehur se: uné gjaté kohés té aktivitetit né Kosové nuk kam pas nevojé pér arké
sepse asnjé pagesé nuk e kam paguar me para té gatshme, por té gjitha pérmes bankés. Té njéjtén
e kam vértetuar nga gjendja e raportit té bankés se nuk ka pagesa me para té gatshme. Pér
shpenzimet dhe shpenzimet jo relevante té biznesit ATK i ka trajtuar si shpenzime té pa
pranueshme, ka zvogéluar koston e mallrave té shitura, ndérsa pronari pér kéto shpenzime jo
relevante ka deklaruar se nuk jané pérdor pér biznes, T/P ka déshmuar se kéto pagesa jané béré
akomodim té ekspertéve gé ka bashképunuar pér inspektimin e punéve. Ndérsa pér shpenzimet e
naftés né periudhén raportuese ka pas ndérprerje té rrymés, kam qgené i detyruar té pérdor
gjeneratorin. Kéto shpenzime jané ekskluzivisht pér gjenerator e jo sikur thoté ATK pér
automobil té pronarit. Pronari nuk posedon automjet né emér té biznesit né Kosové”.
Pérfundimisht konstaton se provat materiale konsiderohen si prova té arsyeshme gé jané
deponime té ligjshme sipas qasjes té lejuar nga BQK si institutcion mbikéqyrés dhe né Bankomat
nuk mundet me u bé pérshkrim i prejardhjes sé transaksioneve-tekniksiht éshté e pamundur me
bé pérshkrim né kophé kur éshté béré deponimi, Vlerésoj se nuk ishte dasht me i trajtuar pér
llogaritje Qarkullim shtesés — ngarekés pér TP duke ju referuar Raportit té llogarisé bankare
dhe Evidencés sé Rrjedhés sé parasé gjaté periudhés 2017-2019.

Gjykata pas analizimit dhe vlerésimit té provave materiale, mendimit té ekspertit, edhe
pérkundér faktit se né kété céshtje éshté nxjerr prova me ekspertizé financiare, konstaton se ky
kontest tregtar administrativ nuk mund té shqyrtohet né bazé té fakteve té vértetuara né
procedurén administrative pér shkak se né piképamje té fakteve té vértetuara ekzistojné

kontradikta né akte, gjé gé né pikat esenciale nuk jané vértetuar plotésisht, e gé nga faktet e

vértetuara éshté nxjerré konkluzioni jo i drejté né piképamje té gjendjes faktike, andaj edhe
anulohet vendimi kontestues i Departamentit té Ankesave i Administratés Tatimore té Kosovés
me seli né Prishtiné dhe Iénda kthehet né rishqyrtim dhe rivendosje, tek e paditura e cila obligohet
Qé té vlerésoj té gjitha provat e trajtuara né kété kontest gjyqésor, respektivisht duhet té konstatoj
se deponimet né llogari népérmjet bankomatit a jané qarkullime shtesé- té hyra shtesg, té
vértetoje a ekzistojné dokumentacione né pérputhje me ligjin pér ATK, té konstatoj se kéto
deponime a kané mbulesé apo nuk kané prejardhje, nga dokumentacioni dhe provat materiale té
vértetohet se nga kané ardhur kéto mjete a jané pikérisht nga pronari i biznesit. Gjithashtu té
déshmojné cilat jané informatat qé kané siguruar pér té dhéné vlerésimin dhe llogaritjen e
garkullimit shtesé, té vértetoj ku éshté deklarimi i pa sakté ( apo déshmi- léshim i deklarimit-
sipas T/P) , se cila evidencé i jané ofruar nga T/P, si ka ardhé né pérfundim se shpenzimet e
naftés jané pér automjetin e paditésit. Té marr pér bazé edhe té gjeturat tjera nga ekspertiza

financiare.

Prandaj, gjykata vleréson se né kété léndé té kontestit tregtar - administrativ nuk ka
mundur té vértetohet sakté dhe né térési gjendja faktike, andaj edhe éshté vepruar konform nenit
43 par 2 té LKA-sé, ku thuhet se : “Nése gjykata konstaton se konflikti administrativ nuk mund té
shqyrtohetné bazé té fakteve té vértetuara né procedurén administrative pér shkak se né piképamje
té fakteve té vértetuara ekzistojné kontradikta né akte, gjé qé né pikat esenciale nuk jané
vértetuarplotésisht, e gé nga faktet e vértetuara éshté nxjerré konkluzioni jo i drejté né piképamje
té gjendjes faktike, ose konstaton se né procedurén administrative nuk jané respektuar rregullat
e procedurés, gé do té kishin réndési pér zgjidhjen e ¢éshtjes, gjykata do té anulojé me aktgjykim
aktin e kontestuar administrativ. Né njé rast té till&, organi kompetent ka pér detyré té veprojé
ashtu si éshté caktuar né aktgjykim dhe té nxjerré akt té ri administrativ”.

Gjykata vendos pér céshtjen e kontestit tregtar administrativ né bazé té fakteve té
vértetuara né proceduré administrative, né véshtrim té nenit 43, paragrafi 1, té LKA-se. Né bazé
té kétij parimi,Gjykata e ka té pamundur té vendos né ményré meritore né kété kontest tregtar
administrativ pér arsye se ekzistojné té meta té cilat e pengojné vlerésimin e ligjshmérisé sé
vendimit té kontestuar,andaj e aprovon kérkesépadiné e paditésit, dhe 1énda kthehet né rishgyrtim

dhe rivendosje.

Gjykata bazuar né autorizimet nga neni 43 par.2 té LKA-sé e detyron té paditurén, gé né

ri procedureé té veproj sipas vérejtjeve té dhéna né arsyetim té kétij aktgjykimi.

Vérejtjet e cekura jané te obligueshme pér organin e paditur, edhe duke u bazuar né nenin

65, té Ligjit pér Konfliktet Administrative.

Me nenin 81.F par.2 té ligjit Nr.04/L-102 té Udhézimit Administrativ pér Ndryshimin
dhe Plotésimin e Ligjit pér Administratén Tatimore dhe Procedurat Nr.03/L-222 pércaktohet se:
“Administrata tatimore, doganore ose ndonjé administraté tjetér kompetente do té bart detyrimin
e vértetimit té fakteve té cilat e mbéshtesin vendimin dhe kundérshtojné kérkesén e
tatimpaguesit”, ndérsa me nenin 7 paragrafi 1 dhe 3 i Ligjit pér Procedurén Kontestimore nr.
03/L-006 pércaktohet se: “Palét kané pér detyré té paragesin té gjitha faktet mbi té cilat i
mbéshtesin kérkesat e veta dhe té& propozojné me té cilat konstatohen faktet e tilla, Gjykata nuk
mund ta bazojé vendimin e vet né faktet dhe provat, lidhur me té cilat paléve nuk u éshté dhéné
mundésia gé té deklarohen”.Nga kéto dispozita ligjore gjykata konsideron se pérdorimi i mjeteve
dhe metodave té provuarit, nénkupton njé detyrim pér palét dhe respektimin e procedurave

ligjore te pércaktuara me ligj.

Vendimin gé secila palé ti barté shpenzimet e procedurés, Gjykata e ka mbéshtetur né
dispozitate nenit 64 té LKA-sé.

Nga sa u tha mé lart, gjykata né pajtim me dispozitat ligjore té nenit 43 par.2, dhe 46 par
1 dhe 2, té LKA-sg, ka vendosur si né dispozitiv té kétij aktgjykimi.

GJYKATA KOMERCIALE E KOSOVES
Dhomat e Shkallés sé Paré, Departamenti Fiskal
KF.nr.120/22, daté 12.04.2024

Gjyqgtarja

Vera Gashi Bala

KESHILLE JURIDIKE: Kundér kétij aktgjykimi, éshté e lejuar ankesa né afat prej 15 ditésh
nga dita e marrjes sé kétij aktgjykimi, dhomave té shkallés sé dyté, pérmes dhomave té shkallés

sé paré té késaj Gjykate.

